
ᑐᑦᓯᕋᐅᒻᒥᒃ ᕿᒥᒡᕈᒍᑦ 
 
ᑲᒪᒋᔭᐅᑉ ᓈᓴᐅᑖ: 3-15-09   ᐱᒐᓱᐊᕐᑐᖅ:  ᒥᐊᕆᐋᓐ ᒫᑰ 
 
ᑕᐃᔭᖅ:  ᐅᐊᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᐊᓪᓚᖖᒍᐊᑦ ᐱᑕᖃᕐᑐᑦ ᓈᓴᕐᑕᑦ 
     
ᑮᓇᐅᔭᑦ ᑐᑦᓯᕋᕐᑕᑦ:  ᐊᑕᐅᓯᕐᒧᑦ ᐊᒡᕌᒍᒧᑦ ᑮᓇᐅᔭᑦ - $65,000 ᒫᓂ 2015-2016 
 
ᖁᒡᕙᓯᓐᓂᖓ: 8 / 17   ᓈᓴᐅᑏᑦ ᐊᒡᒍᕐᑕᑦ: ᐆᒪᔪᓕᕆᔨᕐᔪᐊᓂ ᓯᕗᓪᓕᐅᑎᖁᔭᑦ: 17.50/17.50 
ᑲᑎᑦᑐᒋᑦ ᓈᓴᐅᑎᑖᖏᑦ 74.80 /100   ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ: 4.50/7.50  
(ᐃᓚᖖᒐᕐᑕᐅᖏᑦᑐᑦ)     ᐱᐅᓂᖓ: 27.00 / 35.00     
       ᑐᓴᕐᕕᖃᕋᓱᐊᕐᓂᖅ: 12.00 / 15.00  
       ᑮᓇᐅᔭᖃᕐᑎᑕᐅᓂᖓ: 13.80 / 25.00    
 
ᑲᒪᒋᔭᒧᑦ ᓇᐃᓈᕈᑦ:   
 
ᐅᓇ ᑲᒪᒋᔭᖅ ᐱᑕᖃᒃᑲᐃᒐᓱᐊᕐᑐᖅ ᓄᑖᓂᒃ ᐱᑕᖃᕐᑐᓂᒃ ᒥᒃᓴᐅᓴᒍᑎᓂᒃ ᐅᐊᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ 
ᐊᓪᓚᖖᒍᐊᓄᑦ ᐊᒻᒪᓗ ᕿᓚᓗᒐᕐᓄᑦ ᐃᒫ:  1) ᐱᔭᕇᕐᓗᒍ ᖃᖓᑕᔫᒃᑯᑦ ᓈᓴᐃᓂᖅ ᐊᑕᖏᕐᓗᒍ ᐅᖓᓐᓇᖓ ᑭᕙᓪᓕᐅᑉ 
ᑕᓯᐅᔭᕐᔪᐊᖓ; 2) ᕿᒥᒡᕈᓗᒋᑦ ᑕᑯᑦᓴᑦ ᓈᓴᐃᓂᕐᒥᒃ ᖃᐅᔨᔭᑦ ᐊᑐᕐᓗᒋᑦ ᓇᓗᓇᐃᒃᑯᓯᕐᑕᑦ-ᑕᑯᔭᐅᒃᑲᓂᕐᑐᑦ; 3) 
ᕿᒥᒡᕈᓗᒋᑦ ᐊᔾᔩᑦ ᓈᓴᕐᓗᒋᑦ ᐊᓪᓚᖖᒍᐊᑦ ᐱᑕᖃᕐᓂᕐᐹᓂ; 4) ᕿᒥᒡᕈᓗᒋᑦ ᐃᓘᓐᓇᑎᒃ ᖃᐅᔨᔭᑦ ᒥᒃᓴᐅᓴᓪᓗᒋᑦ 
ᐱᑕᖃᕐᑐᑦ ᖃᑦᓯᓂᐅᖏᑦ ᐅᐊᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᕿᓚᓗᒐᐃᑦ ᐊᒻᒪᓗ ᐊᓪᓚᖖᒍᐊᑦ; ᐊᒻᒪᓗ 5) 
ᑐᓂᓗᒋᑦ ᖃᐅᔨᔭᑦ ᓄᓇᓕᓐᓄᑦ, ᖃᐅᔨᓴᕐᑎᒻᒪᕇᑦ ᐅᖃᓕᒫᒐᖏᓐᓄᑦ ᐊᒻᒪᓗ ᐆᒪᔪᓕᕆᔨᕐᔪᐊᓄᑦ. 
 
ᑲᒪᒋᔭᒧᑦ ᐃᑲᔪᕈᑏᑦ: 
 

ᑐᑦᓯᕋᕐᑕᑦ ᐆᒪᔪᓕᕆᔨᕐᔪᐊᓂᒃ $ 65,000 25% 
ᐊᓯᖏᑦ ᐃᑲᔪᕈᑏᑦ $197,000  75% 
ᑲᑎᑦᑐᒋᑦ $262,000 100% 

 
ᐆᒪᔪᓕᕆᔨᕐᔪᐊᓂ ᐃᖅᑲᓇᐃᔭᕐᑏᑦ ᕿᒥᒡᕈᒍᑎᖏᑦ: 
 
ᐆᒪᔪᓕᕆᔨᕐᔪᐊᓂ ᓯᕗᓪᓕᐅᑎᖁᔭᑦ:  #1 - ᐃᑲᔪᕐᑐᖅ ᐋᕿᓱᕐᓗᒋᑦ, ᐋᕿᒋᐊᕐᓗᒋᑦ ᐅᕝᕙᓘᓐᓃᑦ ᐲᕐᓗᒋᑦ 
ᖃᓄᐃᓪᓗᐊᕐᓂᖏᑦ ᑲᑎᑦᑐᒋᑦ ᐊᔪᖏᑕᑦ ᐊᖑᓇᓱᒃᑕᐅᓂᕐᒥᒃ (ᐃᓚᖓ 5.6.16 ᐅᕗᖓ 5.6.18) ᐊᑕᐅᓯᕐᓃᖔᕐᑐᓂᒃ 
ᐅᕝᕙᓘᓐᓃᑦ ᐱᑕᖃᕐᑐᓂᒃ ᐃᓱᒪᒋᔭᐅᑉᐸᑕ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᓐᓇᕐᑐᖃᕆᐊᖓ ᐅᕝᕙᓘᓐᓃᑦ ᑖᒃᑯᐊ 
ᓯᕗᓪᓕᐅᑎᖁᔭᐅᑉᐸᑕ ᐆᒪᔪᑦ ᐊᖑᓇᓱᒃᑕᐅᕙᑦᑐᑦ ᐃᓄᓐᓄᑦ. 
 
ᐊᕕᑦᑐᕐᓯᒪᔪᓂ ᓯᕗᓪᓕᐅᑎᖁᔭᑦ:  #4 - ᑭᕙᓪᓕᖅᒥ - ᐊᓪᓚᖖᒍᐊᑦ:  ᐊᒥᓱᕈᕆᐊᕐᓗᒋᑦ ᐅᐊᓐᓇᖓᓂ ᑭᕙᓪᓕᐅᑉ 
ᑕᓯᐅᔭᕐᔪᐊᖓᑕ ᑲᑎᑦᑐᒋᑦ ᐊᒐᔪᖖᒋᑕᑦ ᐊᖑᓇᓱᒃᑕᐅᓂᕐᒥᒃ. 
 
ᑲᒪᒋᔭᐅᑉ ᓴᓇᒪᓂᖓ:  ᐅᕙᓂ ᐊᐅᒡᒍᔅᑎ 2015, ᑎᓴᒪᑦ ᕿᓂᑦᑏᑦ ᐃᖅᑲᓇᐃᔭᕐᑎᐅᓂᐊᕐᑐᑦ ᖃᖓᑕᔫᒃᑯᑦ ᓈᓴᐃᓂᕐᒥ 
ᐅᐊᓐᓇᖓᓂ ᑭᕙᓪᓕᐅᑉ ᑕᓯᐅᔭᕐᔪᐊᖓᓂ, ᓈᓗᒋᑦ ᓇᓕᖏᑦ ᓈᓴᐃᔨᐅᓂᑯᑦ ᓯᕗᓪᓕᕐᓂ ᐊᒡᕌᒍᓂ ᐊᒻᒪᓗ ᓇᓕᖏᓐᓂ 
ᐅᖃᕐᑕᐅᔪᑦ ᐊᑐᕐᑕᐅᕙᒋᐊᖏᑦ ᐊᓪᓚᖖᒍᐊᓂ ᐊᐅᔭᒃᑯᑦ ᑐᖖᒐᕕᒋᓗᒋᑦ ᐱᐅᓯᑐᖃᒃᑯᑦ ᓄᓇᒥᒃ ᖃᐅᔨᒪᓃᑦ ᐊᒻᒪᓗ 
ᓈᓴᐅᑏᑦ ᐅᑯᓇᖖᒐᑦ ᖃᖓᑦᑕᕐᑎᑕᐅᒪᔪᒃᑯᑦ ᓇᓗᓇᐃᒃᑯᓯᕐᓯᒪᔪᓂᒃ.  ᕿᓂᕐᑏᑦ ᑎᑎᕋᕐᓂᐊᕐᑐᑦ ᐃᓘᓐᓇᖏᓐᓂᒃ 
ᕿᓚᓗᒐᕐᓂᒃ ᑲᑎᒻᒪᔪᓂᒃ ᐅᖃᕐᓗᒋᑦ ᖃᓄᐃᑦᑑᓂᖏᑦ ᐆᒪᔪᑦ ᐊᒻᒪᓗ ᖃᑦᓯᐅᓂᖏᑦ ᐃᒻᒥᒃᑯᑦ ᑲᑎᒻᒪᔪᓂ, ᐊᒻᒪᓗᑦᑕᐅᖅ 
ᓯᓚᐅᑉ ᖃᓄᐃᓐᓂᖓ ᓈᓴᐃᓂᕐᒥ.  ᐃᑎᔪᓂ ᖃᓂᒌᑦᑑᑕᐅᑉᐸᑕ ᕿᓚᓗᒐᐃᑦ ᐊᒥᓲᓗᐊᕐᓗᑎᒃ ᓈᓴᕆᐊᖏᑦ, 
ᐊᔾᔨᓕᐅᕐᑕᐅᓂᐊᕐᑐᑦ ᒪᒡᕉᓐᓂᑦ ᐊᔾᔨᓕᐅᕈᑏᓐᓄᑦ ᐊᒻᒪᓗ ᐃᓕᔭᐅᓗᑎᒃ ᐊᔾᔭᒐᕐᒧᑦ ᖃᕋᓴᐅᔭᕐᒧᑦ.  ᓇᓗᓇᐃᒃᑯᓯᑦᑕᖅ-
ᑕᑯᔭᖑᒃᑲᓂᕐᑐᑦ ᕿᒥᒡᕈᔭᐅᓂᖏᑦ ᐊᑐᕐᑕᐅᓂᐊᕐᑐᑦ ᒥᒃᓴᐅᓴᓪᓗᒋᑦ ᖃᑦᓯᐅᓂᖏᑦ ᕿᓚᓗᒐᐃᑦ ᑕᑯᑦᓴᓂᒃ ᓈᓴᐃᓂᕐᒧᑦ 



ᓈᓴᐅᑎᓂᒃ ᐊᒻᒪᓗ ᐃᓘᓐᓇᑎᒃ ᕿᓚᓗᒐᐃᑦ ᓈᓴᕐᑕᐅᓂᐊᕐᑐᑦ ᐊᔾᔨᓂ ᐊᒻᒪᓗ ᑕᒻᒪᕈᑏᑦ ᐋᕿᒋᐊᕐᓗᒋᑦ ᐆᒪᔪᑦ 
ᐊᖅᑲᐅᒪᔪᑦ. 
 
ᐊᑐᕐᑎᐅᓂᖏᑦ ᖃᐅᔨᔭᑦ:  ᖃᐅᔨᔭᑦ ᑕᒡᕙᖖᒐᑦ ᑲᒪᒋᔭᒥᒃ ᐃᑲᔪᕐᓂᐊᕐᑐᑦ ᐃᒪᕐᒥᐅᑕᓕᕆᔨᓂᒃ ᑲᓇᑕᒥ ᐱᑕᖃᕐᓗᒋᑦ 
ᖃᐅᔨᓴᕐᑎᒻᒪᕇᑦ ᐅᖃᐅᔾᔨᒋᐊᕈᑎᖏᑦ ᐊᑕᐅᓯᕐᓃᖔᕐᑐᑦ ᖃᓄᐃᓪᓗᐊᕐᓂᖏᓐᓂᒃ ᐊᒻᒪᓗ ᓇᒦᓐᓂᖏᑦ ᐅᖓᓐᓇᖓᓂ 
ᑭᕙᓪᓕᐅᑉ ᑕᓯᐅᔭᕐᔪᐊᖓᑕ ᐊᓪᓚᖖᒍᐊᑦ ᐊᒻᒪᓗ ᕿᓚᓗᒐᐃᑦ.  ᖃᐅᔨᔭᑦ ᐃᑲᔪᕐᓂᐊᕐᒥᔪᑦ ᐱᑕᖃᕐᑎᓪᓗᒋᑦ 
ᖃᐅᔨᓴᕐᑎᒻᒪᕇᑦ ᐅᖃᐅᔾᔨᒋᐊᕈᑎᖏᑦ ᓄᖑᑉᐸᓪᓕᐊᖏᓪᓗᒋᑦ ᐊᖑᓇᓱᒃᑕᐅᔪᑦ ᖃᓄᐃᓪᓗᐊᕐᓂᖏᑦ ᒫᓂ ᐅᐊᓐᓇᖓᓂ 
ᑭᕙᓪᓕᐅᑉ ᑕᓯᐅᔭᕐᔪᐊᖓᑕ. 
 
ᓄᓇᓖᑦ ᑲᒪᖃᑕᐅᓂᖏᑦ/ᑐᓴᕐᕕᐅᒐᓱᐊᕐᓂᖏᑦ:  ᑲᒪᒋᔭᒧᑦ ᓯᕗᓕᕐᑎ ᓇᑦᓯᐅᔾᔨᓯᒪᓕᕐᑐᑦ ᑎᑎᖅᑲᓂᒃ ᐊᑦᑐᕐᑕᓄᑦ 
ᐊᖑᓇᓱᒃᑏᑦ ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᓐᓄᑦ ᑐᑦᓯᕋᕐᑐᒋᑦ ᐃᑲᔪᕈᑏᑦ ᑖᑦᓱᒧᖓ ᑲᒪᒋᔭᒧᑦ,  ᑭᓯᐊᓂ ᑭᐅᔾᔪᑎᓂᒃ ᓱᓕ 
ᐱᔪᖃᖖᒋᑦᑐᖅ ᓱᓕ.  ᒪᓕᑦᑐᒍ ᐸᐸᑕᓂᒃ ᑮᓇᐅᔭᖃᒃᑲᐃᓂᕐᒧᑦ ᑐᑭᒧᐊᕈᑏᑦ, ᑎᑎᖅᑲᑦ ᐃᑲᔪᕈᑏᑦ ᐅᕙᖖᒐᑦ ᐊᑦᑐᕐᑕᓂᒃ 
ᐊᕕᑦᑐᕐᓯᒪᔪᓂ ᐆᒪᔪᓕᕆᔩᑦ ᑎᒥᖏᓐᓂᒃ ᐱᑕᖃᕆᐊᖃᕐᓂᐊᕐᑐᑦ ᑕᒡᕙᓂ ᑲᒪᒋᔭᒥ ᑕᐃᒫᑦ ᐊᑦᑐᐃᑉᐸᑕ ᐊᒥᓲᓂᕐᓴᓂᒃ 
ᑕᓪᓕᒪᓂᒃ ᓄᓇᓕᓐᓂᒃ.  ᑐᓂᔭᐅᓂᖏᑦ ᐊᒻᒪᓗ ᐅᓂᒃᑳᖑᓂᖏᑦ ᖃᐅᔨᔭᑦ ᑐᓂᔭᐅᓂᐊᕐᑐᑦ ᓄᓇᓕᓐᓄᑦ.  ᑖᓐᓇ ᑲᒪᒋᔭᖅ 
ᐃᖅᑲᓇᐃᔭᕐᕕᐅᓂᐊᕐᑐᖅ ᐊᒻᒪᓗ ᐱᓕᒻᒪᑦᓴᐃᒍᑕᐅᓗᓂ ᒪᒡᕉᓐᓂᒃ ᓄᓇᓖᓐᓂᒃ ᓇᐅᔮᓂ ᑲᑎᑦᑐᒋᑦ ᐅᕗᖓ 20 ᐅᓄᓐᓄᑦ 
ᐅᓪᓗᐃᑦ. 
 
ᒪᓕᑦᑐᒋᑦ ᐸᐸᑕᓄᑦ ᐊᑐᐊᒐᐃᑦ, ᑕᒪᓐᓇ ᑲᒪᒋᔭᖅ ᑮᓇᐅᔭᖃᕐᑎᑕᐅᑉᐸᑦ ᐸᐸᑕᓂᒃ ᖃᐅᔨᓴᕐᑐᖅ ᐃᒪᐃᒋᐊᓕᒃ:  (1) 
ᑐᓂᓯᓗᓂ ᑎᑎᖅᑲᓂᒃ ᐃᑲᔪᕈᑎᓂᒃ ᐃᓘᓐᓇᖏᓐᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ ᑎᑭᖖᒋᓐᓂᖓᓂ ᔫᓂ 30, 2015; 
ᐅᕝᕙᓘᓐᓃᑦ (2) ᑐᓂᓯᓗᓂ ᑎᑎᖅᑲᓂᒃ ᐃᑲᔪᕈᑎᓂᒃ ᐊᒥᓲᓂᕐᓴᓂᒃ ᐊᑦᑐᕐᑕᓂᒃ ᓄᓇᓕᓐᓂᒃ ᑎᑭᖖᒋᓐᓂᖓᓂ ᔫᓂ 30, 
2015 ᐊᒻᒪᓗ ᑐᓂᓯᓗᓂ ᓇᓗᓇᐃᕐᓯᒍᑎᓂᒃ ᐃᒫᒃ ᖃᐅᔨᓴᕐᑐᖅ ᑲᒪᓐᓂᕆᐊᖓ “ᐅᔾᔨᑐᑦᓯᐊᕐᑐᓂ” ᑐᓴᕐᕕᖃᕋᓱᐊᕐᓂᕐᒥᒃ; 
ᐅᕝᕙᓘᓐᓃᑦ (3) ᑐᓂᓗᒋᑦ ᐱᑕᖃᕆᐊᖃᕐᑐᑦ ᑐᓴᕋᑦᓴᑦ ᐊᓚᒃᑲᕐᓗᒍ ᐃᒫᒃ “ᐅᔾᔨᑐᑦᓯᐊᕐᓗᓂ” ᑐᓴᕐᕕᖃᕋᓱᐊᕐᓂᖅ 
ᑲᒪᒋᔭᐅᓐᓂᕆᐊᖓ ᑎᑭᒐᓱᐊᕐᓂᖓᓂ ᔫᓂ 30, 2015. 
 
ᐊᑐᓕᖁᔭᑦ:  ᑖᓐᓇ ᑲᒪᒋᔭᐅᒍᒪᔪᖅ ᑮᓇᐅᔭᖃᕐᑎᑕᐅᑉᐸᑦ, ᐅᑯᐊ ᒪᓕᑦᑕᐅᒋᐊᓖᑦ ᐊᑐᕆᐊᖃᕐᑐᑦ: 
 

1. ᑮᓇᐅᔭᖃᕐᑎᑕᐅᓂᖓ ᒪᓕᒍᑕᐅᒋᐊᖃᕐᓗᓂ ᐱᔭᕇᕐᓗᒋᑦ ᑐᓴᕐᕕᖃᕋᓱᐊᕐᓂᕐᒧᑦ ᐱᑕᖃᕆᐊᓖᑦ ᓇᓗᓇᐃᕐᑕᑦ 
ᐅᕙᓂ ᐸᐸᑕᓄᑦ ᐊᑐᐊᒐᑦ. 

